 Мақсаты:  
    Оқушыларға Қазақстан Республикасының мемлекеттік нышандары туралы түсінік беру, қастерлеп, қадір тұтуға үйрету, отаншылдыққа тәрбиелеу.
ТУ

Қазақстан Республикасының Мемлекеттік туы 1996 жылдың 24 қаңтарындағы Қазақстан Республикасы Президентінің Конституциялық заң күші бар «Қазақстан Республикасының Мемлекеттік нышандары туралы» Жарлығымен белгіленген.

Қазақстан Республикасы Мемлекеттік туы көгілдір түсті матаның ортасында алтын күн бейнесі мен ұшып келе жатқан дала қыраны – бүркіт және сабының бойына салынған ұлттық ою-өрнектер нақышталған тік жолақтан тұрады. Қазақстан Республикасы Мемлекеттік Туының авторы – Шәкен Ниязбеков.

Тудың көгілдір біртүстілігі бұлтсыз ашық аспан күмбезін еске түсіреді және Қазақстан халқын бір жолда болуға, биік те игілікті идея бірлестігіне шақырады.

Зеңгір көк, ашық аспан барлық халық үшін әрқашан бейбітшілік пен тыныштықтың белгісі болған.


Елтаңба тану ғылымы геральдика тілінде, көк түс – адалдықтан, кіршіксіз тазалық пен бейкүнә пәктіктің нышаны.

Көне түркі тілінде, яғни барлық түркі тілдес халықтар тілінде «көк» сөзі «аспан» деген ұғымды білдіреді.

V-VIII ғасырларда Алтай шыңдарынан Қара теңіз жағалауына дейінгі кең-байтақ елді мекенді қоныс еткен ежелгі түріктер аспанға, көкке табынған. 
«Жоғарыда - әкеміз түріктердің көк аспаны, төменде – Жер анамыз. Солардың арасында алғашқы адамдар – түріктер пайда болды» делінген Күлтегін ескерткішіндегі жазбаларда.

Олар «жерді көк өгіз мүйізімен көтеріп тұр» дегенге сеніп, оны өздерінің жауынгерлік туларында бейнелеген. Өздерін «көк түркілер» деп атаған. Тарихи сенім тұрғысынан қарағанда, көк түс – тәңірлік түс. Сондықтан, да көк түсті атамекеннің, ата-бабалардың бейнесі есебінде кие тұтқан.

Ұлы даланың билеушілері Әмір Темір, Шыңғысхан өздерін тәңірден жаратылған Көк аспанның ұлдары деп есептесе, Қытай императорларында «Аспан Ұлы» деген дәреже болған.
Қазақстан аймағында көне заманнан бері Тәңірге – Көк Аспанға сену, оған табыну дәстүрі кеңінен тараған.

Бұл сезім әлі күнге дейін сақталып келеді. Оған ХХ ғасырдағы қазақтардың мазарларындағы көк түсті қасиетті күмбездер мен әлемнің төрт құбылысын бейнелеу үшін салынатын төрт құлақты бейіттер дәлел.

Осы дәстүрден арна алған көк түс түркі тілдес барлық халықтар үшін қасиетті, киелі, таза, пәк, бейкүнә күйінде қала бермек.

Көк түстің мәдени семантикалық тарихына үңіле отырып айтарымыз: Мемлекетттік Тудағы көк түс Қазақстан халқының өз мемлекетін құру жолындағы ниетінің тазалығын және маңыздылығын білдіреді.

Өрнек – көркем безендірілген әшекейлі кесте. Оның алуан түрі бар: көркем, графикалық немесе өсімдік элементтерінен, геометриялық фигуралардан тұратын түс өрнегі. Өрнек – белгілі бір дәуірдің өзіне тән қолтаңбасы, ол халықтың көркемдік талғамының көрсеткіші.

Ғасырдан-ғасырға жалғасып, бізге жеткен қазақтың ұлттық ою-өрнегінің ең көп таралған түрі – зооморфтың өрнек – «қошқар мүйіз». Ерте кезде халық ою-өрнектің бойынан адамды зұлымдықтан желеп-жебеп, қорғайтын керемет күш көрген. Сондықтан да ою-өрнекке деген көзқарас ерекше болған.
Еліміздің Мемлекеттік Туын көркемдеу үшін арнайы жасалған өрнек қазақтың дәстүрлі декоротивті өнерінің негізгі нақыштарымен үйлесім тапқан.

Күннің нұр шұғылалы алтын бейнесі – байлық пен берекенің, тыныштықтың нышаны.

Сары түс – қымбат асыл металдың, алтынның түсі, Ай мен Күннің, түпсіз тұңғиық қараңғылықтан шашырап шыққан жарықтың, одан жаратылған ғарыштың түсі.

Жер шарының барлық халқы Күнге табынған.

Таңбалы тастағы (Оңтүстік Қазақстанда) жартастарда бейнеленген суреттерге қараңдаршы – бәрі қозғалыста!

Күн мәңгілік қозғалыстың, даму процесінің, үнемі өсу мен өшірудің, өмір мен өлімнің, батыс пен шығыстың нышаны.

Күн – уақыт өлшемі.

Ежелгі көк тәңірі Аспан мен Күнге жақындап, шарықтай ұшатын құс патшасы қыран бүркіт аса қасиетті де құдыретті.

Ол да тәңірі сияқты, бір жағынан көрегендік пен қырағылықтың белгісі болса, екінші жағынан – жер бетіндегі тірі жәндіктерге опат әкелетін жыртқыш. Сондықтан да ескі металл теңгелер мен мөрлерде құдіреті күшті дала қыранның бейнесі бедерленген.

Қанатты қыран кең дала биігінде жеке дара ұшады. Осыдан барып, бүркіт бейнесіне айбындылық, еркіндік, тәуелсіздік, бостандық тәкаппарлық, биік ой-мақсат, маңғаздық, қырағылық намысқойлық тән. Сол себепті де ол – көреген, қырағы, болжағыш.

Кең даланың көгілдір аспанында шарықтап ұшқан бүркіт дала халқының барлық халықтар мен ұлттарға құшағын жая ұмтылатын кеңдігін, көп ұлтты егеменді мемлекетіміздің бостандық сүйгіш рухани ерекшелігін бейнелейді.
Қазақстан Республикасының Мемлекеттік Туындағы дала қыраны қазақстандардың жомарттығы мен қырағылығын, ой-ниетінің биіктігін білдіреді.

ЕЛТАҢБА

Елтаңба (Герб) деген термин немістің «erbe» - мұра, поляктардың «herb» - белгі деген сөзінен шыққан. Дәл осы ұғымды өз тіліміздегі таңба сөзі анық жеткізеді, яғни: мұралық ерекшелік белгі – ел иелерінің тарихи дәстүрлеріне бейнелі түрде бейнелі түрде мән-мағына беретін заттар мен бейнелердің таңбасы.

Елтаңба туларда, мөрлерде, теңгелерде, сәулет құрылыстарынд, үй аспаптары мен қару-жарақтарда, өнер туындылары мен қолжазбаларда, кітаптарда бейнеленеді.

Елтаңбаның көне үлгілеріндежануарлардың, алғашқы қауымдық құрылыста тайпа немесе ру қамқоршыларының төтемдік белгілері болған. 

Елтаңбаның тікелей негізін салған – тайпалық және отбасылық жекеменшік белгілері – славяндардың тулары, таңба ендері және моңғолдар мен түріктердің тамға таңбасы.

Қазақстан Республикасы Мемлекеттік Елтаңбасының ең басты жүгін көтеріп, оған негізгі арқау болып тұрған – шаңырақ. Ол – Елтаңбаның жүрегі.

Шаңырақ әлемнің тұтастығын, ошақтың амандығын білдіреді.
Шаңырақ: «Отан – от басынан басталады» деген киелі ұғымға ие.  Шаңырақ бейнесі – бүкіл қазақ елі үшін тіршіліктің, шексіз өмірдің нышаны.

Шаңырақ, шын мәнінде, Күннің қозғалысын, жылдамдығын көрсететін дала сағаты. Шаңырақтағы белгілерге қарап, қазақтар күн мезгілін айқындаған.
Шаңырақ – киіз үйдің күмбезі, күн бейнесін, ал уықтары одан тарап жатқан алтын сәулелерді елестетеді.

Киіз үй көшіп-қонуға лайықталып жасалады. Оның іші жылы әрі кең болады. «Көшпенділердің өмірі табиғатпен тығыз байланысты, сондықтан киіз үй күй таңдағандықтан емес, қажеттеліктен пайда болған.»
(Лев Гумилев.)

Қазақта: «Ат – адамның қанаты» деген мақал бар. Тұлпар – дала пырағы, оның ғажайып көзге ілінбес шапшаңдығы ер жігітті жеңіске, тәуелсіздікке, бостандыққа жетелейді.
Тұлпар – Күннің, қозғалыстың, тұрақтылықтың символы, айрықша күш-қуаттың, күн-нұрынан дарыған ғажайып қасиеттің иесі.

Елтаңбаның маңдайшасына бес бұрышты жұлдыз салынған. Әр адамның өміріне бағдар беретін өз жұлдызы болады. Осындай жұлдыз мемлекетке де қажет. Біз де өз мемлекетіміздің жұлдызы жарық әрі биік болып, әрбір қазақстандық азамат сол жұлдыздың салған жолына сеніп, қиын уақытта оны бағдарға алып әрқашан жаңа жолға, болашаққа жетелейтініне сенім артуымыз керек!
Елтаңбадағы бес бұрышты жұлдыз Күн мен Айды, Жұлдызды кие тұтатын халқымыздың: «Бағымыз ашылып, жұлдызымыз жарқырай берсін!» деген асыл арманын арқалап тұрғандай көрінеді.

МЕМЛЕКЕТТІК  ГИМН
Гимн гректің – hymnos – салтанаттыәнұран деген сөзінен шыққан. Ал қытайлар го-ге – мемлекет өлеңі, отан әні деп аударған.
Тарихи оқиғаларға, батыр адамдарға, жауынгерлерге, дінге, мемлекетке, түрлі төңкерістерге арналған гимндер бұрыннан белгілі.

Мемлекеттік Гимн халық жүрегінің лүпілін танытып, адамдардарды, патриоттық сезімгебөлейтін музыкалық бойтұмар іспеттес. Оның әуенінен Отанға деген сүйіспеншілік, Атамекенге шексіз берілгендік аңғарылса, сөзінен рухани жан-дүниемізді танытар ұлттық қасиетіміз бен бейбіт пейіліміз, досқа ашық құшағымыз, еркіндікке құштар кең көңіліміз жақсы көрініс тапқан.
Мемлекеттік Гимн – егеменді еліміздің Туы мен Елтаңбасының сазды баламасы.

Қазақстан Республикасы Мемлекеттік Гимннің мәтіні мен Қазақстан Республикасы Мемлекеттік Гимннің музыкалық редакциясы Қазақстан Республикасы Президентінің «Қазақстан Республикасының мемлекеттік нышандары туралы» конституциялық Заң күші бар Жарлығымен 2006 жылы 7 қаңтарда бекітеді.
ҚАЗАҚСТАН РЕСПУБЛИКАСЫНЫҢ МЕМЛЕКЕТТІК ГИМНІ

Музыкасын жазған: Шәмші Қалдаяқов

Сөзін жазғандар: Жұмекен Нәжімеденов

                                Нұрсұлтан Назарбаев

Алтын күн – аспаны,
Алтын дән – даласы,

Ерліктің дастаны,

Еліме қарашы!

Ежелден ер деген,

Даңқымыз шықты ғой.

Намысын бермеген,

Қазағым мықты ғой!

Қайырмасы:

Менің елім, менің елім,

Гүлің болып егілемін,

Жырың болып төгілемін, елім!

Туған жерім менің – Қазақстаным!

Ұрпаққа жол ашқан,
Кең байтақ жерім бар.

Бірлігі жарасқан,

Тәуелсіз елім бар.

Қарсы алған уақытты,

Мәңгілік досындай.

Біздің ел бақытты,

Біздің ел осындай!
